
UVODNA RIJEČ 

 
 
 

 
Poštovane čitateljke, poštovani čitatelji, 
  
 
sa zadovoljstvom Vam predstavljamo sedmi broj Biltena 
Agencije za rad i zapošljavanje Bosne i Hercegovine. 
 
Potreba za smanjenjem emisije CO2 dovela je do razvoja 
nove, „zelenije“ ekonomije koja, opet, otvara veliki broj novih 
radnih mjesta. Zbog toga su zeleni poslovi tema ovog broja 
Biltena. U Biltenu možete pročitati i sve što Vas zanima o 
Strategiji Evropa 2020 koja se odnosi na zapošljavanje. 
 
Pored navedenog u Biltenu možete naći informacije o 
aktivnostima Agencije za rad i zapošljavanje BiH na 
domaćem i međunarodnom tržištu rada, zanimljive 
informacije povezane sa domaćim i međunarodnim tržištem 
rada, te statističke podatke o kretanjima na domaćem tržištu 
rada u 2011. godini. 

 
  
S poštovanjem, 
  
                                                        Redakcioni odbor 

DOMAĆE TRŽIŠTE RADA 
 
 

U 2011. godini putem zavoda i službi zapošljavanja zaposleno 
78.843 ljudi 

 
U pregledu domaćeg tržišta rada možete se upoznati sa osnovnim kretanjima na tržištu 

rada u Bosni i Hercegovini u 2011. godini, te naći kratak pregled aktivnosti zavoda i službi 
zapošljavanja 

 
 

Pripremio: Siniša Veselinović, šef Odsjeka za domaće tržište rada 

 
Makroekonomski okvir 
 

Generalna ocjena o ekonomiji BiH u 2011. godini je da je to bila veoma teška 
godina, jer su postignuti samo simbolični pomaci u pozitivnim makroekonomskim 
kretanjima. BiH je očuvala stabilnost nominalnih ekonomskih indikatora (domaća valuta, 
fiksiran devizni kurs i politika valutnog odbora, niska stopa inflacije), ali i dalje ostaju 
negativna kretanja realnih ekonomskih indikatora koji pokazuju probleme u funkcioniranju 
ekonomije (visoka stopa nezaposlenosti, visok deficit trgovinskog i platnog bilansa, pad 
direktnih stranih investicija, budžetski deficiti, nedovoljna stopa ekonomskog rasta i dr.). 

Ekonomski oporavak, koji je počeo 2010. godine, uslijed posljedica dužničke krize u 
evrozoni izložen je riziku skretanja s pravog kolosijeka. Izostajanje napretka u strukturalnim 
reformama, slaba fiskalna koordinacija i odsustvo jasne strategije ekonomske politike učinili 
su BiH osjetljivom u trenutku kada se nalazi u nepovoljnom ekonomskom okruženju.  

Smanjena mogućnost 
zaduženja, uz smanjen priliv doznaka 
bh. građana iz inostranstva, te 
zaustavljanje oporavka na tržištu rada, 
dovelo je do negativnog efekta na 
domaću potrošnju i kupovnu moć 
građana, a time i na ukupan nivo rasta 
bh. ekonomije. Zbog smanjene 
mogućnosti domaćeg finansiranja, te 
vrlo ograničenog, minimalnog priliva 
stranih direktnih investicija, pod 
snažnim pritiskom bile su i investicione 
aktivnosti koje su zabilježile negativne 
trendove. 

U 2012. godini očekuje se da bh. ekonomija zabilježi stagnaciju ilustrovanu kroz 
očekivani realni ekonomski rast od nula odsto, s obzirom da nestaju svi ključni faktori koji 
su bili pokretač blagog oporavka ekonomije u 2010. i 2011. godini.  

Postoji opasnost da uslijed očekivane recesije koju će zabilježiti sva ključna izvozna 
tržišta BiH u evrozoni (Njemačka, Italija, Austrija, Slovenija), te zemljama regije (Hrvatska, 
Srbija) doći do snažnog pada potražnje, a time i drastičnog usporavanja rasta bh. izvoza te 
izvozno orijentisane industrijske proizvodnje, što su bili ključni pokretači ekonomskog 
oporavka u prethodne dvije godine. Pored industrije, na udaru bi se mogle naći i ostale 

ciklične djelatnosti poput građevinarstva, turizma, transporta, ali i ostale uslužne djelatnosti, 
kao što je finansijski sektor. 

 
Osnovna kretanja nezaposlenosti na tržištu rada u Bosni i Hercegovini 
 

Kretanja na tržištu rada usko su povezana sa trendovima ekonomskog razvoja i 
kretanjima privrede u cjelini. U 2011. godini je zabilježen rast nezaposlenosti na 
evidencijama zavoda i službi zapošljavanja u BiH, iako je postojao pozitivan trend rasta 
novozaposlenih osoba sa evidencija na biroima zavoda i službi za zapošljavanje. U odnosu 
na početak godine, krajem 2011. godine broj registrovanih nezaposlenih osoba povećao se 
za oko 10.000  i iznosio je 536.781.  

Od ukupnog broja osoba koja traže zaposlenje u 2011. godini bilo je 266.429 ili 
50,3% žena. Što se tiče 
kvalifikacione strukture, najveći 
udio u ukupnoj nezaposlenosti u 
2011. godini činile su osobe sa 
trećim stepenom obrazovanja KV 
radnici 35,2%, zatim NKV radnici 
30,6%, te radnici sa SSS 
24,6%.OS 

Povećao se i broj korisnika 
prava po osnovu nezaposlenosti. 
U decembru 2011. godine 
novčanu naknadu koristilo je 
10.634 osoba ili 1,98% od 
ukupnog broja registrovanih 
nezaposlenih osoba. Ovaj broj se 
u odnosu na isti period 2010. 
godine, kada je novčanu naknadu 
koristilo 7.686 osoba, povećao za 

2.948 osoba ili 38,4%. Pravo na zdravstvenu zaštitu u decembru 2011. godine ostvarilo je 
380.249 osoba što je 70,8% od ukupno registrovane nezaposlenosti u BiH. 

Gledajući podatke iz Ankete o radnoj snazi, u više od 2,5 miliona radno sposobnih 
osoba, preko 1,1 milion njih se 
klasifikuje kao ekonomski aktivno, 
a nešto iznad 1,4 miliona kao 
ekonomski neaktivno. Podaci 
pokazuju da je manje od polovine 
radno sposobnog stanovništva 
iznad 15 godina starosti u BiH 
aktivno. Stopa aktivnosti od 44,0% 
je vrlo niska po međunarodnim 
standardima.  

Prema rezultatima Ankete o 
radnoj snazi za 2011. godinu, u 
BiH je radnu snagu (ekonomski 
aktivno stanovništvo) činilo 
1.126.983 osoba, dok je broj 
neaktivnih iznosio 1.433.852 

osoba. Stopa zaposlenosti manja je u odnosu na 2010. godini za 0,6% i u 2011. godini je 
31,9%. Stopa nezaposlenosti se povećala i za nivo BiH je u 2011. godinu iznosila 27,6%. 
  
 

      Tabela 1.   Anketa o radnoj snazi – mjere aktivnosti stanovništva u 
BiH i entitetima (%) 

  
  

BiH Federacija BiH 
Republika 

Srpska 
Brčko distrikt 

BiH 

Stopa 
aktivnosti (%) 

2006. 43,1 43,1 43,3 37,6 

2007. 43,9 42,3 47,0 39,0 

2008. 43,9 42,4 47,0 36,8 

2009. 43,6 41,6 47,4 38,1 

2010. 44,6 42,9 47,9 40,6 

2011. 44,0 42,1 47,8 37,4 

Stopa 
zaposlenosti 

(%) 

2006. 29,7 29,1 30,9 23,7 

2007. 31,2 29,2 35,1 23,4 

2008. 33,6 31,8 37,3 25,1 

2009. 33,1 30,9 37,2 27,0 

2010. 32,5 30,4 36,6 25,8 

2011. 31,9 29,8 36,1 22,9 

  
Stopa 

nezaposlenosti 
(%) 

2006. 31,1 32,4 28,5 37,1 

2007. 29,0 31,1 25,2 40,0 

2008. 23,4 25,0 20,5 31,9 

2009. 24,1 25,7 21,4 29,2 

2010. 27,2 29,1 23,6 36,4 

2011. 27,6 29,2 24,5 39,0 

 
 
Najvažnije aktivnosti zavoda i službi zapošljavanja u BiH u 2011. godini u oblasti 
aktivne politike zapošljavanja 

 
Osnovni pokazatelji o kretanjima na tržištu rada su i u 2011. godini bili pod snažnim 

utjecajem posljedica globalne ekonomske krize. Broj evidentiranih nezaposlenih osoba 
imao je tendenciju stalnog rasta. U tim uslovima, zavodi i službe zapošljavanja u BiH su 
svoj rad prvenstveno usmjerili na: 

 

 Preduzimanje mjera na ublažavanju negativnih efekata svjetske ekonomske krize koji 
se reflektuju i na tržište rada, 
 

 Jačanje posredničke funkcije zavoda i službi zapošljavanja u cilju efikasnijeg pružanja 
usluga poslodavcima i nezaposlenim osobama, 

 

 Nastavak provođenja postojećih i definiranje novih mjera aktivne politike zapošljavanja 
kroz projekte zapošljavanja ciljnih grupa na tržištu rada, 

 

 Prevenciju dugoročne nezaposlenosti i podizanje nivoa aktivacije nezaposlenih osoba 
u cilju uspješnijeg angažovanja na pronalaženju zaposlenja, 

 

 Nastavak aktivnosti na unapređenju organizacije rada zavoda i službi zapošljavanja, 
primjerene potrebama savremene organizacije tržišta rada i radne snage. 

U 2011. godini je, sa evidencija Federalnog zavoda za zapošljavanje, Zavoda za 

zapošljavanje Republike Srpske i Zavoda za zapošljavanje Brčko distrikta BiH ukupno 
zaposleno 78.843 nezaposlenih osoba, što je u odnosu na 2010. godinu više za 5.215 ili 
7,1%. 

 
Kod provođenja mjera 

aktivne politike zapošljavanja, 
zavodi i službe zapošljavanja 
su posebnu pažnju obratili na 
programe namijenjene za 
poboljšanje zapošljivosti 
ugroženih grupa na tržištu 
rada. U Federaciji BiH su se 
najviše provodili programi 
zapošljavanja usmjereni na 
nezaposlene mlade do 30 
godina starosti koji nemaju 
radnog iskustva, žene, 
povratnike i osobe u stanju 
socijalne potrebe. 

 
 

Tabela 2. Pregled najvažnijih programa aktivne politike zapošljavanja Federalnog 
zavoda za zapošljavanje i kantonalnih službi zapošljavanja u 2011. godini  

• Program sufinansiranja zapošljavanja mladih osoba bez radnog iskustva 400+  

• Program sufinansiranja zapošljavanja mladih osoba bez radnog iskustva  

• Program sufinansiranja samozapošljavanja mladih osoba „Mladi preduzetnik“   

• Program sufinansiranja zapošljavanja i samozapošljavanja žena  

• Program zapošljavanja i samozapošljavanja povratnika  

• Programi obuke, doobuke i prekvalifikacije  

• Program zapošljavanja i samozapošljavanja Roma  

• Projekat podrške mrežama za socijalnu sigurnost i zapošljavanje  (SSNESP) 
(2010.-2014.)  

 
U Republici Srpskoj programima zapošljavanja su bili obuhvaćeni mladi bez radnog 

iskustva i Romi. Bitno je napomenuti da je i Vlada Republike Srpske u 2011. godini provela 
projekat podsticaja zapošljavanja nezaposlenih osoba koji je realizovan kroz dva javna 
poziva i obuhvatio je zapošljavanje 1.336 osobe sa evidencije nezaposlenih. 
 

Tabela 3. Pregled najvažnijih programa aktivne politike zapošljavanja Zavoda za 
zapošljavanje Republike Srpske u 2011. godini  

• Projekat zapošljavanja pripravnika visoke i više stručne spreme „Znanjem do 
posla“  

• Projekat podrške zapošljavanju Roma u Republici  Srpskoj  

• Projekat zapošljavanja mladih do 30 godina sa srednjom stručnom spremom 

U Brčko distriktu BiH, Zavod za zapošljavanje Brčko distrikta BiH je programe 
zapošljavanja usmjerio prema osobama sa dugoročnom nezaposlenošću i osobama starije 
starosne dobi. 
 

Tabela 4. Pregled najvažnijih programa aktivne politike zapošljavanja Zavoda za 
zapošljavanje Brčko distrikta BiH u 2011. godini  

• Program sufinansiranje zapošljavanja osoba sa dugoročnom nezaposlenošću   

• Program zapošljavanja Roma  

• Program zapošljavanja osoba starije starosne dobi (žene i muškarci)      

• Program dugoročnog zapošljavanja pripravnika  

 
 
 Prema nepotpunim podacima, u 2011. godini mjere aktivne politike zapošljavanja 
obuhvatile su oko 14.500 osoba sa evidencije nezaposlenih osoba. Najveći problem 
provođenja aktivnih politika na tržištu rada i u prethodnoj godini  jesu finansijske teškoće, s 
obzirom na to da se one uglavnom finansiraju iz budžeta zavoda i službi zapošljavanja.  

 
Inače, što se tiče finansijskih sredstava izdvojenih za mjere APZ-a, u BiH je prema 

podacima za 2010. godinu izdvojeno 0,14% ostvarenog BDP-a što predstavlja prosjek za 
većinu zemalja jugoistočne Evrope. 
 
 

Javna  izdvajanja za  aktivne mjere na  tržištu rada u BiH i 
zemljama jugoistočne Evrope (% BDP-a) 

Zemlja 2010.  

Bosna i Hercegovina 0,14 

Bugarska 0,11 

Hrvatska 0,06 

Makedonija 0,12 

Rumunija 0,03 

Slovenija 0,58 

Srbija 0,12 

  
 
 Oko 60% programa se odnosilo na programe sufinansiranja novog zapošljavanja i 
samozapošljavanja, a programima su bili najviše obuhvaćeni mladi bez radnog iskustva sa 
visokom stručnom spremom.  

MEĐUNARODNA SARADNJA U OBLASTI TRŽIŠTA RADA 
 

 

Prvi međudržavni sporazumi o zapošljavanju u regionu 
 
 
Pripremila: Zorica Babić, stručni savjetnik za međunarodnu saradnju u Odsjeku za međunarodnu 

saradnju u oblasti rada i zapošljavanja 

 
Sporazum između Vijeća ministara Bosne i Hercegovine i Vlade Republike Srbije o 

privremenom zapošljavanju državljana BiH u Republici Srbiji i državljana Republike Srbije u 
BiH potpisan je 9.6.2011. godine u Beogradu. Sporazumom je kao nadležni nosilac za 
Bosnu i Hercegovinu određena Agencija za rad i zapošljavanje Bosne i Hercegovine, a za 
Republiku Srbiju Nacionalna služba za zapošljavanje Srbije. U cilju što bolje spremnosti 
nadležnih nosilaca za primjenu Sporazuma nakon postupka ratifikacije, Ministarstvo civilnih 
poslova BiH zadužilo je Agenciju da u saradnji sa zavodima za zapošljavanje entiteta i 
Brčko distrikta BiH stupi u kontakt sa Nacionalnom službom zapošljavanja i zaključi 
neophodne akte. Agencija je u vrlo kratkom roku pristupila realizaciji zadatih aktivnosti i sa 
predstavnicima Nacionalne službe za zapošljavanje Srbije u julu 2011. godine održala 
sastanak na kome su obje strane konstatovale da se radi o prvom međunarodnom 
sporazumu u regionu koji podrazumijeva zapošljavanje u skladu sa zakonskim propisima 
obje države potpisnice i koji pruža garancije za zaštitu građana obje države koji se u njima 
zapošljavaju. Na sastanku su predstavnici Agencije predočili nacrt Protokola o provođenju 
spomenutog sporazuma kojim bi se uredio način saradnje između nadležnih nosilaca i 
definirao postupak provjere poslodavaca, odnosno njihovog boniteta. Nakon usaglašavanja 
sa zavodima za zapošljavanje entiteta i Brčko distrikta BiH pristupiti će se izradi konačne 
verzije Protokola.  

Sporazum između Vijeća ministara Bosne i Hercegovine i Vlade Republike Slovenije 
o zapošljavanju državljana BiH u Republici Sloveniji potpisan je 22.6.2011. godine u 
Ljubljani. Sporazumom je predviđeno da nadležni nosilac Sporazuma u Bosni i Hercegovini 
bude Agencija za rad i zapošljavanje Bosne i Hercegovine, a sa slovenačke strane Zavod 
za zapošljavanje Republike Slovenije. Kako bi  nadležni nosioci bili spremni na primjenu 
Sporazuma poslije postupka ratifikacije, Ministarstvo civilnih poslova BiH je zadužilo 
Agenciju da sa predstavnicima slovenačkog Zavoda za zapošljavanje definiše sve 
aktivnosti neophodne za uspješnu provedbu Sporazuma. Delegacija Agencije za rad i 
zapošljavanje Bosne i Hercegovine i predstavnici Zavoda za zapošljavanje Republike 
Slovenije i Ministarstva rada, porodice i socijalnih poslova u septembru 2011. godine u 
Ljubljani su održali radni sastanak na kome su razmatrali  aktivnosti neophodne za efikasno 
provođenje Sporazuma. Delegacije su se saglasile da Sporazum ima izuzetan značaj za 
obje zemlje, a posebno za BiH, obzirom na veliku stopu nezaposlenosti kao i tradicionalnu 
zainteresovanost slovenačkih poslodavaca za angažman radne snage iz BiH. Na  sastanku 
je dogovorena izrada Operativnog protokola koji uređuje postupke, rokove i tehničke 
poslove prilikom razmjene podataka i isprava između nadležnih nosilaca. Obje delegacije 
su okvirno usaglasile proceduru i postupak odabira radnika iz BiH i nakon usaglašavanja sa 
zavodima entiteta i Brčko distrikta BiH pristupiti će se izradi konačnog teksta Protokola.  

Zapošljavanje: Turska – Bosna i Hercegovina 

 

Dogovorena saradnja sa institucijama za zapošljavanje 
Republike Turske 

 
 
Pripremio: Boris Pupić, stručni saradnik za odnose sa javnošću, informisanje i izdavaštvo 
 

U oktobru 2011. delegacija Agencije za rad i zapošljavanje Bosne i Hercegovine je 
bila u Ankari u radnoj posjeti Zavodu za statistiku Republike Turske, Zavodu za 
zapošljavanje Republike Turske (ISKUR) i Ministarstvu za rad Republike Turske. Razlog za 
posjetu bio je unapređenje rada Agencije za rad i zapošljavanje Bosne i Hercegovine 
putem razmjene iskustava, te dogovaranje protokola i sporazuma o saradnji na pitanjima 
zapošljavanja. 
 Tokom prvog dana posjete 
delegacija Agencije za rad i 
zapošljavanje Bosne i Hercegovine 
posjetila je Zavod za statistiku 
Republike Turske i tom se prilikom 
upoznala sa organizacijom Zavoda i 
izgledom informatičkog sistema. Na 
sastanku je otvoren prostor da se 
potpiše protokol o saradnji između ove 
dvije institucije kako bi se unaprijedila 
statistička djelatnost Agencije za rad i 
zapošljavanje Bosne i Hercegovine. 
 12.10.2011. delegacija je 
održala sastanak sa predstavnicima Zavoda za zapošljavanje Republike Turske (ISKUR). 
Na sastanku su razmijenjene informacije o stanju na tržištu rada u obje države. Budući da 
je u Turskoj veoma dobro organizirana prekvalifikacija i obuka radne snage, statistika i 
praćenje tržišta rada, kao i kompletan sistem rada institucije koja broji nekoliko hiljada 
zaposlenih, a radi sa više od milion nezaposlenih osoba, dogovoreno je da se potpiše 
protokol o saradnji. 
 Istog dana održan je i sastanak u Ministarstvu za rad Republike Turske vezan za 
Nacrt Sporazuma o saradnji koji je upućen nadležnim institucijama u Bosni i Hercegovini 
25.5.2008. godine, ali još nema povratnih informacija od naših institucija. Na sastanku je 
dogovoreno da se urgira kod naših institucija da se što prije pokrene procedura vezana za 
Nacrt Sporazuma. Također, na sastanku je dogovoreno da se pokrene inicijativa o 
izmjenama i dopunama Sporazuma o socijalnom osiguranju između Republike Turske i 
Bosne i Hercegovine kako bi Zavod za zapošljavanje Republike Turske i Agencija za rad i 
zapošljavanje Bosne i Hercegovine, koji u vrijeme zaključivanja Sporazuma nisu ni 
postojali, mogli postati nosioci aktivnosti u dijelu koji se odnosi na nezaposlenost. Na 
sastanku je dogovoreno da se saradnja nastavi i u budućnosti. 

Posljednjeg dana posjete Ankari delegacija Agencije za rad i zapošljavanje Bosne i 
Hercegovine imala je sastanak sa Turskom razvojnom agencijom (TIKA). Na sastanku sa 
direktoricom Odjeljenja za Balkan TIKA-e predložene su zajedničke aktivnosti sa ISKUR-
om oko osnivanja centara za prekvalifikaciju i obrazovanje o čemu će biti još razgovora. 

Izmjene Sporazuma o socijalnom osiguranju između Bosne i Hercegovine i 

Republike Slovenije 
  

Ista prava za bosanskohercegovačke i slovenačke radnike 
 
 

Pripremila: Zorica Babić, stručni savjetnik za međunarodnu saradnju u Odsjeku za međunarodnu 
saradnju u oblasti rada i zapošljavanja 

 
Bosna i Hercegovina i Republika Slovenija zaključile su Sporazum o socijalnom 

osiguranju koji je stupio na snagu 1.8.2007. godine. To je bio dugo očekivani sporazum koji 
je nakon šestog kruga bilateralnih razgovora parafiran u martu 2007. godine u Ljubljani. 
Kada je riječ o ostvarivanju prava za slučaj 
nezaposlenosti, ovaj  Sporazum je predviđao da 
se novčana naknada isplaćuje samo 
nezaposlenim licima koja u Sloveniji borave na 
osnovu dozvole za stalni boravak, odnosno koja 
imaju prebivalište, čime je veliki broj lica iz Bosne 
i Hercegovine koji su bili radno angažovani u 
Republici Sloveniji ostao uskraćen za novčanu 
naknadu, jer nisu imali prebivalište, a takva lica 
po povratku u zemlju porijekla tj. BiH nisu imala 
također spomenuto pravo, izuzev da se prijave 
nadležnoj službi zapošljavanja. Takva situacija  
dovela je u neravnopravan položaj veliki broj radnika radno angažovanih u Republici 
Sloveniji, te je nametnula potrebu za izmjenom postojećeg Sporazuma.  

Izmjena Sporazuma o socijalnom osiguranju između Bosne i Hercegovine i 
Republike Slovenije stupila je na snagu 2.9.2011. godine, čime je omogućena isplata 
novčane naknade za slučaj nezaposlenosti osiguranim licima iz Bosne i Hercegovine koja 
imaju dozvolu za privremeni boravak u Republici Sloveniji, odnosno koja tamo imaju 
boravište. Na taj način proširen je krug lica koja će u skladu sa važećim Sporazumom imati 
pravo na novčanu naknadu. Ova izmjena Sporazuma je od izuzetnog značaja za radnike 
Bosne i Hercegovine koji su radno angažovani u Republici Sloveniji i koji imaju privremeni 
boravak u toj zemlji, jer im omogućava ostvarivanje prava na novčanu naknadu, što 
podrazumijeva da se nakon prestanka radnog odnosa u Republici Sloveniji mogu prijaviti 
nadležnoj službi zapošljavanja Republike Slovenije i uz ispunjenje uslova koje predviđaju 
slovenački propisi, ostvariti pravo na novčanu naknadu. Licima koja nisu ispunjavala uslov 
stalnog boravka, tj. prebivališta pravo na novčanu naknadu je mirovalo. Nakon stupanja na 
snagu izmjena Sporazuma, lica kojima je Zavod za zapošljavanje Republike Slovenije već 
izdao rješenje o mirovanju prava na novčanu naknadu i koja su trenutno bila nezaposlena i 
imala dozvolu za privremeni boravak u Sloveniji mogla su se prijaviti Zavodu u roku od 30 
dana nakon prestanka razloga za mirovanje i podnijeti zahtjev za neiskorišteni dio prava na 
novčanu naknadu. Za vrijeme primanja novčane naknade nezaposleni su uključeni u 
obavezno penzijsko i invalidsko, zdravstveno, osiguranje za roditeljstvo i za nezaposlenost. 
Agencija je u saradnji sa Zavodom za zapošljavanje Republike Slovenije putem svih 
printanih i elektronskih medija u BiH objavila poziv licima iz BiH koja su imala pravo na 
ostvarivanje novčane naknade da se jave Zavodu za zapošljavanje Republike Slovenije u 
cilju ostvarivanja navedenog prava.  

Efikasniji rad na implementaciji sporazuma o socijalnom 
osiguranju 

 
 

Pripremila: Zorica Babić, stručni savjetnik za međunarodnu saradnju u Odsjeku za međunarodnu 
saradnju u oblasti rada i zapošljavanja 

 
 
Bosna i Hercegovina - Srbija 
 
U cilju što efikasnije implementacije Sporazuma između Bosne i Hercegovine i SRJ 

o socijalnom osiguranju Agencija za rad i zapošljavanje Bosne i Hercegovine je 
Nacionalnoj službi zapošljavanja Srbije predložila da se podaci o periodima osiguranja 
ostvareni u BiH i Srbiji ubuduće dostavljaju elektronskim putem. Na taj način bi se znatno 
skratio period rješavanja zahtjeva za provjeru staža osiguranja navršenog u zemljama 
ugovrnicama u okviru provođenja spomenutog Sporazuma. U decembru 2011. godine u 
Beogradu je održan sastanak predstavnika Agencije za rad i zapošljavanje BiH i 

Nacionalne službe zapošljavanja 
Srbije na kome je prihvaćen prijedlog 
Operativnog protokola o elektronskoj 
razmjeni podataka koji je sačinila 
Agencija. Spomenuti Protokol je, osim 
elektronske razmjene podataka 
predvidio skraćenje roka za rješavanje 
zahtjeva sa 60 na 30 dana, zaštitu 
ličnih podataka, format elektronskih 
dokumenata, razmjenu šifri, način 
zaštite dokumenata i osobe zadužene 
kao administrativno tehničke kontakte. 

Obje delegacije su se saglasile da će se primjenom navedenog Sporazuma napraviti veliki 
iskorak u rješavanju spomenutih zahtjeva i korisnicima prava znatno olakšati ostvarivanje 
istih. 
 

Bosna i Hercegovina – Slovenija 
 
U protekloj godini Agencija za rad i zapošljavanje Bosne i Hercegovine je u saradnji 

sa Zavodom za zapošljavanje Republike Srpske i Zavodom za zapošljavanje Brčko distrikta 
BiH izradila prijedloge Operativnih protokola o elektronskoj razmjeni podataka, kako bi se 
što efikasnije rješavali zahtjevi za potvrđivanje perioda osiguranja u okviru provođenja 
Sporazuma o socijalnom osiguranju između BiH i Republike Slovenije. Na ovaj način 
zahtjevi za potvrđivanje perioda osiguranja navršenog u BiH i Republici Sloveniji rješavali bi 
se u roku od 15 dana čime bi se velikom broju radnika iz Bosne i Hercegovine omogućilo 
što efikasnije ostvarivanje prava na novčanu naknadu. Nakon sagledavanja informaciono-
tehničkih mogućnosti u Federalnom zavodu za zapošljavanje Agencija će pristupiti izradi 
Protokola i sa ovom institucijom, čime će se okončati i ovaj posao veoma značajan za 
institucije tržišta rada u BiH sa aspekta što efikasnije implementacije međunarodnih 
sporazuma, nakon čega će se pristupiti potpisivanju navedenih protokola.  

Potpisan Protokol o saradnji između Agencije za rad i zapošljavanje BiH i Ureda za 

zapošljavanje Mađarske 
 
 

Povezivanje tržišta rada Bosne i Hercegovine i Mađarske 
 
 

Pripremio: Boris Pupić, stručni saradnik za odnose sa javnošću, informisanje i izdavaštvo 
 

U Budimpešti je 28.6.2011. potpisan Protokol o bilateralnoj saradnji između Agencije 
za rad i zapošljavanje Bosne i Hercegovine i Ureda za zapošljavanje Mađarske. Protokol 
su potpisali direktor Agencije za rad i zapošljavanje Bosne i Hercegovine, Adnan Delić i 
direktor Ureda za zapošljavanje Mađarske Robert Komaromi. 

Polazeći od sličnosti kretanja na tržištu rada i potrebe za unapređenjem 
zapošljavanja i smanjivanja nezaposlenosti, te uzimajući u obzir zajednički interes za 
razvojem prijateljskih odnosa i saradnje na području tržišta rada i poslovnih odnosa, svjesni 

važnosti unapređenja 
privrednog i socijalnog razvoja 
putem saradnje u obje zemlje, 
sporazumne strane su se 
saglasile da postoji potreba 
produbljivanja i jačanja 
međusobnih odnosa u sklopu 
razmjene iskustava vezanih za 
primjenu politike zapošljavanja i 
iskustava Ureda za 
zapošljavanje Mađarske. 

Protokol obuhvata: 
unapređenje rada službi 
zapošljavanja (međusobna 
razmjena informacija, znanja i 
iskustava s područja tržišta 
rada, unapređenje politika 
zapošljavanja na tržištu rada, 

unapređivanje metodologija prikupljanja statističkih podataka, evaluiranja nezaposlenosti i 
razmjena podataka u skladu sa EU metodologijom, metodologijom ILO-a i EUROSTAT-a, 
unapređivanje saradnje na području korištenja fondova EU...), pružanje usluga 
poslodavcima (razmjena iskustava o postupcima izdavanja radnih dozvola, razmjena 
informacija o potrebama poslodavaca za radnom snagom kao i o programima za 
zbrinjavanje viška radne snage...) i pružanje usluga tražiteljima zapošljavanja (razmjena 
modela za osposobljavanje radnika za tržište rada, unapređivanje modela cjeloživotnog 
profesionalnog usavršavanja, unapređenje zapošljavanja osoba sa invaliditetom, 
usavršavanje usluga informiranja i savjetovanja u području upravljanja karijerom, razmjena 
iskustava iz područja profesionalne rehabilitacije..).  
 Protokol je zaključen na period od 5 godina sa mogućnošću njegovog produženja. 

Bh. studenti rade u SR Njemačkoj tokom ljetnog raspusta 
 

 
Pripremila: Merima Planinčić, stručni savjetnik za poslove prevođenja 

 

Centralni ured za posredovanje stručne radne snage iz inostranstva (ZAV) Savezne 
agencije za rad SR Njemačke sa sjedištem u Bonu svake godine posreduje u ferijalnom 
zapošljavanju studenata iz evropskih i vanevropskih zemalja na teritoriji SR Njemačke u 
trajanju do maksimalno tri mjeseca za vrijeme zimskog i ljetnog studentskog raspusta.  U 

okviru ovog programa omogućen je rad u 
pet oblasti: gastronomiji, sistemskoj 
gastronomiji, poljoprivredi, higijenskom 
održavanju poslovnih objekata i u manjoj 
mjeri u industrijskoj proizvodnji. Ukupan 
broj stranih studenata u jednoj 
kalendarskoj godini ograničen je na 
10.000. U zemljama u kojima ZAV ima 
partnerske organizacije studenti se 
prijavljuju putem istih, a u Bosni i 
Hercegovini to je Agencija za rad i 

zapošljavanje Bosne i Hercegovine.  Ovaj program se u Bosni i Hercegovini realizira već 
duži niz godina isključivo za vrijeme ljetnog raspusta studenata. Pravo apliciranja na 
program imaju redovni studenti starosne dobi od 18 do 35 godina koji dobro vladaju 
njemačkim jezikom i koji nisu upisani u zadnju godinu studija. Pored toga, studenti moraju 
biti raspoloživi za rad najmanje dva mjeseca, a najviše mogu raditi do tri mjeseca u jednoj 
kalendarskoj godini.   

Zbog velikog interesovanja studenata, a na inicijativu Agencije za rad i zapošljavanje 
Bosne i Hercegovine, ukupna kvota za Bosnu i Hercegovinu je 2010. godine sa 100 
povećana na 250 studenata. Nažalost, zbog općeg ekonomskog pada koji se odrazio i na 
tržište rada u SR Njemačkoj,  u 2010. godini je svega 60 studenata dobilo radne ponude. U 
2011. godini, kada je kontigent ograničen na 200, ukupno je pristiglo 98 radnih ponuda.  
Ovaj program za tzv. nepoznatog poslodavca ima za cilj, prije svega, omogućiti studentima 
da zarade novac za studij. Pored toga, 
studenti imaju mogućnost usavršavanja 
njemačkog jezika, a često se dešava da 
studenti iz različitih zemalja rade zajedno 
što ih dodatno obogaćuje u kulturološkom 
smislu. Jedna od prednosti programa jeste i 
mogućnost za rad kod istih poslodavaca 
narednih godina. Naime, poslodavci koji su 
zadovoljni radom studenata naredne sezone 
studenta „traže poimenice“ (Namentliche 
Anforderung) pri ZAV-u tj. prijavljuju se u ZAV kao poslodavci za zapošljavanje studenata i 
navode poznatog studenta kojeg bi zaposlili. ZAV kontaktira s poslodavcima i dostavlja im 
sve potrebne informacije i obrasce. Tako jedan broj studenata koji su se preko Agencije za 
rad i zapošljavanje Bosne i Hercegovine prijavili za program ferijalnog rada kod tzv. 
nepoznatog poslodavca već nekoliko godino zaredom odlazi na rad kod sada već poznatog 
poslodavca. 

EVROPSKA UNIJA I ZAPOŠLJAVANJE 
 

Strategija Evropa 2020 
 

Nova strategija za novo doba 
 

Pripremili: Siniša Veselinović, šef Odsjeka za domaće tržište rada  
      Boris Pupić, stručni saradnik za odnose sa javnošću, informisanje i izdavaštvo 

 
 Ekonomska kriza koja je zahvatila čitav svijet negativno se odrazila i na razvijene 
zemlje, pa čak i na divove poput Kine, SAD-a i Evropske unije. Posebno je vidljiv problem u 
EU koja obuhvata 27, ipak, još nedovoljno integriranih tržišta. Kriza je izbrisala godine 
ekonomskog i socijalnog napretka i ukazala na strukturne slabosti evropske ekonomije. U 
međuvremenu, svijet se užurbano kreće prema naprijed, a dugoročni izazovi – 
globalizacija, pritisak na resurse, starenje – se pojačavaju. 
Zbog novih izazova, EU je u junu 2010. godine usvojila 
novu strategiju – (Strategija Evropa 2020.) koja donosi 
viziju evropske socijalne tržišne ekonomije za 21. stoljeće.  

Strategija Evropske unije za 2020. godinu 
predstavlja ambiciozan i opći dokument stvaranja uslova 
za povećanje konkurentnosti i zaposlenosti. Suočavajući 
se sa konkurentskim zaostajanjem u odnosu na 
Sjedinjene Američke Države, Evropska unija želi ubrzati 
privredne procese i osigurati bolje uvjete za nova 
zapošljavanja. To predstavlja ozbiljne strukturalne 
izazove, prije svega u kontekstu nužnih reformi 
nacionalnih obrazovnih sistema i tržišta rada, koji se 
trebaju više prilagođavati potrebama konkurentne tržišne 
privrede.  

U tom kontekstu predlaže se model fleksigurnosti 
kao jedan od temelja stvaranja kompromisa između 
potrebe za većom fleksibilnošću na tržištu rada, uz zadržavanje socijalne sigurnosti radnika 
i povećanje aktivnih mjera zapošljavanja. 

U uvodnom dijelu Strategije stoji kako 2010. godina označava novi početak za 
Evropsku uniju s obzirom na kratkoročni izazov izlaska iz privredne krize. Evropska 
komisija postavlja pet glavnih ciljeva koji će mjeriti uspjeh: zaposlenost, istraživanje i razvoj, 
klimatske promjene i energija, obrazovanje i borba protiv siromaštva.  

U Strategiji se navodi kako je stopa nezaposlenosti u EU dostigla oko 10%, uz 
prosječne deficite od 7% BDP-a i zaduženja preko 80% BDP-a. Dvije godine krize su 
izbrisale dvadeset godina fiskalne konsolidacije. Potencijal rasta se prepolovio tijekom 
krize, a mnogi investicijski planovi, talenti i ideje su izgubljeni zbog neizvjesnosti, smanjene 
potražnje i manjka izvora financiranja.  

Strategija Evropa 2020. predlaže tri prioriteta koji se međusobno nadopunjuju: 
pametan rast sa razvijanjem ekonomije utemeljene na znanju i inovaciji, održiv rast baziran 
na ekonomiji koja učinkovitije iskorištava resurse, koja je zelenija i konkurentnija, te uključiv 
rast njegovane ekonomije s visokom stopom zaposlenosti koja donosi društvenu i 
teritorijalnu povezanost.  
Osnovu Strategije čine i slijedećih 5 glavnih ciljeva: 



 
                                         Agencija za rad i zapošljavanje Bosne i Hercegovine                                  BILTEN 7 

 

 
 

17 

1. 75 % populacije u dobi između 20-64 godina starosti trebalo bi biti zaposleno.  
2. 3 % BDP-a EU treba investirati u istraživanje i razvoj.  
3. Treba ispuniti klimatsko-energetske ciljeve „20/20/20“ (uključujući i povećanje do 30% 

smanjenja emisije ukoliko okolnosti dozvoljavaju).  
4. Postotak osoba koje rano napuste školovanje trebao bi biti ispod 10%, a najmanje 40% 

mlađe generacije trebalo bi završiti tercijarni stepen obrazovanja.  
5. 20 miliona manje ljudi trebalo bi biti u opasnosti od siromaštva.  

Kako bi osigurala da svaka zemlja članica prilagodi Strategiju svojoj specifičnoj 
situaciji, Evropska komisija predlaže da ciljevi EU budu pretvoreni u nacionalne ciljeve i 
putanje. Ovi su ciljevi reprezentativni za tri prioriteta pametnog, održivog i uključivog rasta, 
ali nisu razrađeni: za podršku će biti potreban čitav niz aktivnosti na nacionalnom nivou, na 
nivou Evropske unije i internacionalnom nivou. Evropska komisija predstavlja sedam 
predvodničkih inicijativa koje će katalizirati napredak u okviru svake prioritetne teme: 
1. „Unija inovacija“ s ciljem unapređenja okvirnih uvjeta i dostupnosti finansiranja za 

istraživanje i inovacije kako bi se osigurala mogućnost transformacije inovativnih ideja 
u proizvode i usluge koje stvaraju rast i radna mjesta.  

2. „Mladi u pokretu“ s ciljem povećanja učinka obrazovnih sistema i olakšanja ulaska 
mladih na tržište rada.  

3. „Digitalni program za Evropu“ s ciljem bržeg širenja brzog interneta te korištenja 
prednosti jedinstvenog digitalnog tržišta za domaćinstva i kompanije.  

4. „Resursno učinkovita Evropa“ s ciljem razdvajanja ekonomskog rasta od korištenja 
resursa, podrške prijelazu na ekonomiju koja koristi male nivoe ugljena, povećanja 
korištenja obnovljivih izvora, modernizacije sektora transporta i promicanja energetske 
učinkovitosti.  

5. „Industrijska politika za globalizacijsko doba“ s ciljem unapređenja poslovnog 
okruženja, prvenstveno za male i srednje poduzetnike, te razvoja snažne i održive 
globalno konkurentne industrijske osnove.  

6. „Program za nove vještine i radna mjesta“ s ciljem modernizacije tržišta rada te 
osnaživanja ljudi razvojem njihovih vještina tokom cijeloga života s ciljem povećanog 
sudjelovanja radne snage te boljeg slaganja ponude i potražnje, uključujući i kroz 
mobilnost radne snage.  

7. „Evropska platforma protiv siromaštva“ s ciljem jamčenja društvene i teritorijalne 
povezanosti na način da svi imaju koristi od prednosti rasta i radnih mjesta te da se 
ljudima koji pate od siromaštva i socijalne isključenosti omogući dostojanstven život i 
aktivno sudjelovanje u društvu.  

Ovih sedam glavnih inicijativa obvezivati će i EU i države članice. Instrumenti na 
nivou EU, prvenstveno jedinstveno tržište, finansijske poluge i sredstva vanjske politike, bit 
će u potpunosti mobilizirani u svrhu rješavanja problema uskih grla i ostvarivanja ciljeva 
Strategije. Kao trenutni prioritet, Komisija donosi nacrt onoga što će se morati napraviti 
kako bi se definirala vjerodostojna izlazna strategija, nastavila reforma finansijskog 
sistema, osigurala konsolidacija budžeta za dugoročni rast, osnažila koordinacija unutar 
ekonomske i monetarne unije. 

Za ostvarenje rezultata bit će potrebno snažnije ekonomsko upravljanje. Strategija 
Evropa 2020 počivat će na dva temelja: gore skiciranom tematskom pristupu, sastavljenom 
od prioriteta i glavnih ciljeva; te izvještavanju država članica, koje će pomoći državama 
članicama da razviju svoje strategije za povratak na održiv rast i javne finansije. Integrirane 
smjernice biti će usvojene na nivou EU kako bi se pokrio obim prioriteta i ciljeva EU. 
Državama članicama biti će poslane preporuke specifične za svaku državu. U slučaju 
neodgovarajuće reakcije, mogla bi biti poslana upozorenja vezana uz politiku. Izvještavanje 

o Strategiji Evropa 2020. i evaluacija Pakta o stabilnosti i rastu radit će se istovremeno, uz 
razdvajanje instrumenata i održavanje integriteta Pakta. 
 
Mogući scenariji 
 

Izlazak iz krize je trenutačni izazov, no najveći je izazov izbjeći refleksnu reakciju 
pokušaja vraćanja na situaciju koja je bila prije krize. Čak i prije krize postojala su mnoga 

područja u kojima Evropa nije 
dovoljno brzo napredovala u 
usporedbi s ostatkom svijeta.  
Evropska prosječna stopa rasta 
bila je strukturno niža od 
prosječne stope rasta njenih 
glavnih ekonomskih partnera, 
uglavnom zbog jaza u 
produktivnosti koji se povećao 
unutar prošlog desetljeća. Većina 
toga je posljedica razlika u 
poslovnim strukturama zajedno s 
nižim nivoima ulaganja u područje 
istraživanja i razvoja te inovacija, 
nedovoljne upotrebe 
informacijskih i komunikacijskih 
tehnologija, nesklonosti nekih 
dijelova naših društava da 
prihvate inovacije, zapreka 
pristupu tržištu i nedinamičnog 

poslovnog okruženja.  
Unatoč napretku, evropske stope zaposlenosti – u prosjeku 69% za stanovništvo između 
20 i 64 godine – još su uvijek značajno niže od onih u ostalim dijelovima svijeta. Zaposleno 
je samo 63% žena u odnosu na 76% muškaraca. Od starijih radnika (55-64 godine) 
zaposleno je tek 46%, za razliku od 62% u SAD-u i Japanu. Štaviše, Evropljani u prosjeku 
rade 10% manje sati od radnika u SAD-u i Japanu. 

Još jedan veliki problem jeste što dolazi do ubrzanog starenja stanovništva. Kako se 
baby-boom generacija umirovljuje, tako će se radno aktivno stanovništvo Evropske unije od 
2013./2014. godine početi smanjivati. Broj ljudi starijih od 60 godina sada raste dvostruko 
brže nego prije 2007. godine – za gotovo 2 miliona godišnje u usporedbi s prijašnjih milion. 
Manji broj radno aktivnog stanovništva zajedno s većim udjelom penzionera dodatno će 
opteretiti sistem socijalne zaštite.  

Zbog navedenog Evropi je ostavljen jasan, ali težak izbor - ili će se zajednički suočiti 
s neposrednim izazovom oporavka i dugoročnim izazovima – globalizacijom, pritiskom na 
resurse, starenjem – kako bi se nadoknadili gubici, povratila konkurentnost, potakla 
produktivnost i put prema napretku („održiv oporavak“); ili će se nastaviti u sporom i 
uglavnom nekoordiniranom ritmu s reformama, i tako riskirati da završimo s trajnim 
gubitkom bogatstva, tromim postotkom rasta („tromi oporavak“) koji može dovesti do 
visokih stopa nezaposlenosti i socijalne bijede, i relativnog pada na svjetskoj sceni 
(„izgubljeno desetljeće“). 
 
Obrazovanje i tržište rada 



 
                                         Agencija za rad i zapošljavanje Bosne i Hercegovine                                  BILTEN 7 

 

 
 

19 

 

           Uključivi rast znači privredu visoke zaposlenosti i znanja, uz socijalnu i teritorijalnu 
koheziju. Do 2020. Evropska unija želi povećati stopu zaposlenosti radne snage (20-64 
godine) na 75%, za što je posebno potrebno veća participacija žena, mladih i starijih te 
bolja integracija useljenika na tržištu rada. 

Evropski obrazovni sistem treba rješavati probleme ranog napuštanja škole. 
Također, potrebno je povećati učešće visokoobrazovanih u dobi između 30 i 34 godine na 
40%, u odnosu na sadašnjih 40% u Sjedinjenim Američkim Državama i preko 50% u 

Japanu. Potrebno je ojačati veze 
između obrazovanja, poslovnog 
sektora, istraživanja i razvoja, te 
podsticati mobilnost studenata i 
formalno priznavanje neformalnog 
obrazovanja. Znanja i vještine se ne 
poklapaju u dovoljnoj mjeri s 
potrebama tržišta rada, što stvara 
neravnotežu između ponude i 
potražnje, odnosno strukturalnu 
nezaposlenost. Naglasak je potrebno 
staviti na preduzetništvo i kreativnost, 
inovacije i inžinjerstvo. Cjeloživotno 
obrazovanje sve više postaje nužnost 
ne samo za visokoobrazovane, 
pogotovo za mlade čija stopa 
nezaposlenosti je posebno visoka. 

Evropska komisija predlaže 
politike fleksigurnosti na tržištu rada 
kroz povećanje fleksibilnosti tržišta 
rada i obrazovanja radnika te jačanje 
sistema socijalne sigurnosti i primjenu 

aktivnih mjera jačanja vještina kroz obrazovne programe za zapošljavanje, sa svrhom 
smanjenja strukturalne nezaposlenosti i povećanja participacije na tržištu rada. Model 
fleksigurnosti će kao kompromisni socijalni model doprinijeti u procesu modernizacije i 
liberalizacije tržišta rada, postizanja ravnoteže između poslovnog i privatnog života te 
osiguranju održivog socijalnog modela. Stjecanje novih vještina je ključno za prilagodbu 
radnika i povećanje produktivnosti. 

 
 

 

U izradi priloga korištena je slijedeća literatura: 
 

Academic ranking of world universities (2009). 
Academic Ranking of world universities 2009. na http://www.arwu.org/ARWU2009.jsp 

Alesina, A., & Giavazzi, F. (2006). The future of Europe. Cambridge: MIT Press. 
Europska komisija (2010a). Europe 2020 – European strategy for smart, sustainable and inclusive 

growth. 

TEMA BROJA 
 

Zeleni poslovi: Nova šansa za zapošljavanje 
 
 
Pripremio: Boris Pupić, stručni saradnik za odnose sa javnošću, informisanje i izdavaštvo 
 

Kao temu broja Biltena odlučili smo Vam predstaviti zelene poslove, novu i 
dinamičnu granu ekonomije koja otvara sve više radnih mjesta u svijetu. Upravo zbog 
činjenice da će sve više radnih mjesta u svijetu biti „zeleno“ u tekstu ispod saznajte više o 
zelenim poslovima. 

 
Green Jobs ili šta su zeleni poslovi 
 
Iako ne postoji jedna definicija riječ je o novim poslovima u proizvodnim i uslužnim 

djelatnostima kojima se pospješuje očuvanje životne sredine. Zato se ovi poslovi još negdje 
nazivaju i Eco Jobs, Environment Jobs, Environmet-Friendly Products and Services Jobs. 
Riječ je o novoj kategoriji poslova koja se pojavila zajedno sa potrebom za smanjenjem 
energije dobijene iz tradicionalnih izvora (uz visoku emisiju CO2), a povećanjem korištenja 
energije iz obnovljivih izvora. Iz te potrebe razvila se nova proizvodna i uslužna djelatnost 
koja danas u razvijenim ekonomskim državama donosi i najviše novih radnih mjesta. 

Potreba da se smanji globalno zagrijavanje planete, vodi potrebi za smanjenjem 
štetnih plinova koji stvaraju efekt „staklenika“, te otvara prostor za do sada „alternativne“ 
načine dobivanja energije. Uz novi način dobivanja energije razvijaju se i nove korisne 
tehnologije koje se koriste u proizvodnji energije. Sve to vodi do otvaranja novih radnih 
mjesta. Prema procjeni Međunarodne organizacije rada, zeleni poslovi i zelena ekonomija 
danas su najperspektivnije ekonomske grane. Za brzi razvoj zelene ekonomije najbitnije su 
specifične vještine koje pomažu razvoj tehnologija i infrastrukture potrebne za prelazak na 
održivi, niskokoarbonski način dobijanja energije. 
U istraživanju MOR-a provedenog u 21 državi, 
čime je obuhvaćeno oko 60% svjetske populacije, 
dobijeni su rezultati koji pokazuju da usmjeravanje 
na zelenu ekonomiju značajno pospješuje 
kreiranje novih radnih mjesta, te strukturalno 
unaprjeđuje postojeća radna mjesta. Iako je 
Protokol iz Kyotoa prijetio da će smanjenje 
industrije zasnovane na velikoj emisiji stekleničkih 
plinova voditi gubitku radnih mjesta, usvajanje 
novih tehnologija i razvoj novih vještina dovodi 
upravo do suprotne pojave u zelenoj ekonomiji. 
Ono što je još važnije jeste da se promjena radnih 
vještina događa na različitim profilima radnih mjesta uzimajući u obzir sve kvalifikacione i 
obrazovne nivoe u svim postojećim sektorima.  

 

Nova ekonomija, nove mogućnosti 
 

Informacione i nano tehnologije su nas uvele u ekonomiju znanja, a uporedo sa 
ovom revolucijom odigrava se još jedna koja nas uvodi u ekonomiju zasnovanu na čistim 
energijama ili takozvanu zelenu ekonomiju. Osnovna načela ove ekonomije su energetska 

efikasnost, obnovljivost i alternativni transport i gorivo. Za razliku od ekonomije znanja u 
kojoj se insistira na visoko kvalifikovanoj radnoj snazi, zelena ekonomija ostavlja dovoljno 
prostora i za manualne radnike i za one manje kvalifikovane (SSS, KV i VKV radnike). 
Upravo to potvrđuju i nazivi radnih mjesta koji su otvoreni u zelenoj ekonomiji koji se mogu 
pronaći na web adresama specijaliziranim za zelene poslove: energy efficiency engineer, 
solar engineer, wind energy technician/mechanic, sustainable biomass and energy policy 
associate, adviser on climate and energy policy, green building architect i slično.  

 
Izazovi i prijetnje 
 
Pored brojnih prednosti zeleni poslovi kriju i jednu veliku prijetnju, a ta je da bi razvoj 

zelenih poslova mogao biti usporen jedino nedostatkom kvalifikovane radne snage. Budući 
da se radi o novoj ekonomskoj grani potrebno je što brže uvesti specijalizirane planove i 
programe na dovoljan broj svjetskih univerziteta i na taj način školovati radnu snagu. Drugi 
način, često efikasniji, jeste prekvalifikacija postojeće radne snage. Na ovaj način u kraćem 
vremenskom roku mogli bi se stvoriti novi radnici i nova radna mjesta, ali mana 
prekvalifikacije jeste da se ona, u pravilu, uglavnom odnosi na neuniverzitetski obrazovane 
osobe. Prilikom klasifikacije zelenih poslova, potrebno je razlikovati tri različita tipa poslova 
– direktno zapošljavanje (proizvodnja i održavanje opreme), indirektno zapošljavanje (u 
popratnoj industriji) i inducirano zapošljavanje (novi poslovi koji se javljaju zbog 
svakodnevne potrošnje direktno i indirektno zaposlenih).  
 

SAD – najveće zeleno tržište 
 
Trenutačno, SAD predstavljaju najveće zeleno tržište na svijetu. Iako još nema 

zvaničnih podataka koliki broj ljudi radi u zelenoj ekonomiji, predviđanja govore da bi se do 
2030. godine samo u SAD-u trebalo godišnje otvarati 1,3 miliona radnih mjesta u ovoj 
ekonomiji, što bi prema nekima prevazišlo i „dot-com“ bum (poslovi vezani za informatičke 
djelatnosti) iz 1990-tih godina. 

Prema podacima iz 2008. godine, u svijetu je bilo preko 2,3 miliona zaposlenih u 
području obnovljivih izvora. Polovina od broja zaposlenih odnosi se na područje biomase i 

biogoriva, preko 600.000 na proizvodnju 
sunčevih toplinskih sustava, 300.000 u 
vjetroenergiji, 200.000 u proizvodnji 
fotonaponskih sistema…), a procjene govore 
kako je samo u SAD-u 2006. godine u sektoru 
energetske efikasnosti bilo ukupno 8 miliona 
zelenih poslova. Porast zaposlenosti u sektoru 
obnovljivih izvora energije se podjednako 
dešava i u zemljama razvijenog svijeta 
(260.000 zaposlenih u sektoru obnovljivih 
izvora u Njemačkoj, 200.000 u Španiji, 450.000 
u SAD-u) kao i u zemljama u razvoju (milion 
zaposlenih u sektoru obnovljivih izvora energije 
u Kini). Prema broju zaposlenih u proizvodnji 
sunčevih toplinskih sistema prednjače Kina 

(600.000 zaposlenih), a u Evropi Njemačka (19.000), Austrija (6.500) te Grčka i Španija s 
3.000 poslova. 

Kako unaprijediti vještine potrebne za zelene poslove? 
 

Istraživanje Međunarodne organizacije rada kao najznačajniji izazov zelenoj 
ekonomiji je prepoznalo razvoj vještina potrebnih za zelenu ekonomiju. U tom cilju 
identificirano je 6 izazova kojima treba ovladati. 

1. Nedostatak zelenih vještina usporava prijelaz na zelenu ekonomiju; 
2. Zelene vještine i politika vezana za zaštitu okoliša moraju se razvijati zajedno; 
3. Zelena ekonomija stvara duboke strukturalne promjene u određenim sektorima 

povezanim sa emisijom CO2; 
4. Kako ekonomija bude sve „zelenija“ tako će se i zanimanja razvijati na veći broj različitih 

načina i puteva; 
5. Potrebno je identificirati vještine potrebne zelenoj ekonomiji; 
6. Hitno je potrebno osigurati treninge potrebne za razvoj zelenih vještina. 

 
 

 
Agencija za rad i zapošljavanje BiH i zeleni poslovi 

  

WAPES: Zeleni poslovi šansa za javne službe zapošljavanja 
 
U Pekingu je od 30.11.do 2.12.2011. godine održana radionica na temu „zeleni poslovi“. Umrežavanje 

javnih službi zapošljavanja po pitanju „zelenih poslova“ i bolje razumijevanje ove tematike jeste jedan od 
najvećih trenutnih potencijala za otvaranje novih radnih mjesta, zaključeno je na radionici. Također je 
konstatovano da procjena vještina, bolje usklađivanje vještina sa poslovima, modernizacija tržišta rada, 
najsvježije informacije o tržištu rada i socijalna odgovornost su teme koje se javljaju u zelenim programima i 
kojima se treba pozabaviti kako bi budući pristupi bili uspješni. 

U novim okolnostima javne službe zapošljavanja imaju priliku postaviti se kao menadžeri potreba 
ljudskih resursa u zelenoj ekonomiji. Zbog toga je od ključnog značaja prepoznati zelene vještine i opće 
informacije o zelenom tržištu rada. Usluge za poslodavce predstavljaju poseban izazov javnim službama 
zapošljavanja u zelenoj ekonomiji, budući da je najveća potražnja za kvalifikacijama srednjeg i visokog nivoa, 
a mnoge države imaju mali udio ovih kvalifikacija na tržištu rada. Niže kvalificirani radnici mogu biti ugroženi u 
zelenoj ekonomiji iako postoje šanse za njihovo zaposlenje, npr. u preradi otpada.  

Jedan od problema javnih službi zapošljavanja je kako osigurati programe dokvalifikacije. Strogi 
monitoring principa poštenog rada u 
segmentu zelenog tržišta rada od strane 
javnih službi zapošljavanja je značajan kako 
bi se spriječila eksploatacija i potakla dobra 
zaposlenja. Ukratko, javne službe 
zapošljavanja bi mogle biti najvažnija tačka 
kontakta za sve osobe koje traže posao i 
poslodavce kada se radi o omogućavanju 
zelenog zaposlenja. 

Primarna ciljna grupa radionice bili 
su donosioci odluka u javnim službama 
zapošljavanja koji se bave ''ozelenjavanjem'' 
profila svoje organizacije, tj. pridonošenju 
tome da njihove organizacije postanu akteri 
u oblasti zelenih poslova.  Sekundarna 
ciljna grupa radionice bili su predstavnici 
međunarodnih organizacija i ostali akteri koji 
su angažovani u oblasti zelene ekonomije i 
okolišnog obrazovanja. 

PROJEKTI 

 
 

Projekat Unaprjeđenje aktivnog tržišta rada u BiH – IALM 
 

Ojačani kapaciteti javnih službi zapošljavanja 
 
 
Pripremio: Siniša Veselinović, šef Odsjeka za domaće tržište rada 

 
U 2011. godini Agencija za rad i zapošljavanje Bosne i Hercegovine je učestvovala u 

realizaciji Projekta unaprjeđenja aktivnog tržišta rada u BiH – IALM. Projekat je finansiran iz 
sredstava IPA fondova za Bosnu i Hercegovinu i njegova ukupna vrijednost je 1.182.000 
eura. Realizacija Projekta je počela u aprilu 2010. godine, a glavni izvođač projekta je IBRD 
konzorcij iz Republike Poljske. Osim Agencije, u realizaciji projekta su učestvovali i 
predstavnici Ministarstva civilnih poslova BiH, nadležnih entitetskih ministarstava iz oblasti 
zapošljavanja, entitetski zavodi za zapošljavanje i Zavod za zapošljavanje Brčko distrikta 
BiH kao i predstavnici kantonalnih službi za zapošljavanje. 

Osnovni ciljevi projekta su: 
• Bolje i učinkovitije mjere aktivnog tržišta rada, 
• Poboljšanje zapošljivosti nezaposlenih osoba, 
• Jačanje institucionalnih kapaciteta na svim nivoima, 
• Unapređenje imidža javnih službi za zapošljavanje, 
• Isticanje važnosti motivacije i pozitivnog razmišljanja. 

Rad Projekta se odvijao u okviru rada 3 komunikaciona centra koji su obuhvatili 
slijedeće teme: Strategije tržišta rada, razvoj aktivnih mjera politike zapošljavanja, 
planiranje i praćenje (Komunikacioni centar 1), proceduralni i pravni okvir (Komunikacioni 
centar 2) i izgradnja kadrovskih kapaciteta i obuke (Komunikacioni centar 3). Predstavnici 
Agencije su učestvovali u radu 
Projekta imenujući člana Upravnog 
odbora projekta i putem 
imenovanog predstavnika Agencije 
u radu Komunikacionog centra 1.  
U okviru Projekta unaprjeđivanja 
aktivnih tržišta rada u BiH (IALM) 
održane su slijedeće obuke, na 
kojima su prisustvovali predstavnici 
Agencije i zavodi i službe 
zapošljavanja u BiH: obuke za 
savjetodavce u zavodima i 
službama zapošljavanja u BiH, 
obuka za menadžment višeg i 
visokog nivoa u Agenciji i zavodima 
i službama zapošljavanja u BiH i 
obuka za stvaranje lokalnih 
partnerstava u oblasti aktivne 
politike zapošljavanja. 

Rezultati projekta su i uspostavljanje dva pilot biroa za zapošljavanje u Zenici (JU 
Služba za zapošljavanje Zeničko-dobojskog kantona) i u Zvorniku (Zavod za zapošljavanje 
Republike Srpske- filijala Bijeljina), koji su u praksi proveli proces rada modernih službi za 
zapošljavanje i novi pristup savjetodavnog rada sa nezaposlenim licima. U Agencijama 
/zavodima/službama zapošljavanja u BiH ukupno su educirane 333 osobe, sa naglaskom 
na to kako da budu bolji savjetodavci za traženje posla i kako da održavaju bolji odnos sa 
poslodavcima, kako bi bilo više radnih mjesta, a samim tim i zapošljavanja. 

Educirane su i osobe koje žele podržati razvoj malog preduzetništva, a trenirani su i 
članovi uprave u vještinama upravljanja i uspostavljanja timova za takozvanu ranu 
intervenciju u slučaju masovnih otpuštanja. Definiran je i paket za informiranje, čiji je cilj da 
se poboljša komunikacija unutar javne službe zapošljavanja, kao i komunikacija između 
službi i nezaposlenih i javnosti općenito.   

Eksperti izvođača projekta su sastavili zajedničko Pismo namjere koje je upućeno 
Delegaciji EU u BiH, Vijeću ministara BiH, entitetskim i kantonalnim vladama u cilju rješenja 
problema zdravstvene zaštite za nezaposlene u smislu da se administriranje i finansiranje 
(u Federaciji BiH) zdravstvene zaštite za nezaposlene izmjesti iz zavoda i službi 
zapošljavanja u nadležne fondove zdravstvenog osiguranja. 

Predstavnik Agencije za rad i zapošljavanje Bosne i Hercegovine u Upravnom 
odboru (UO) Projekta  je u periodu od 15 do 20. maja 2011. godine učestvovao u 
studijskom putovanju u Republiku Poljsku. Cilj studijske posjete je bio da se institucije iz 
oblasti rada i zapošljavanja na državnom i entitetskom nivou upoznaju sa načinom i 
organizacijom rada ministarstava i službi za zapošljavanje na svim nivoima vlasti u 
Republici Poljskoj. 

Poljska je država koja ima decentralizovano tržište rada, a oblast zapošljavanja 
organizovana je na osnovu teritorijalne organizacije Poljske (Poljska je podijeljena na 16 
vojvodstava, vojvodstva se dalje dijele na srezove ili oblasti, a srezovi se dijele na općine). 
Na nivou države postoji Ministarstvo za rad i zapošljavanje, koje ima Upravu za 
zapošljavanje (i još 20 raznih uprava) koja donosi zakonske i podzakonske okvire za oblast 
zapošljavanja, rukovodi finansijskim instrumentima (Fond za zapošljavanje) i inicira i 

koordinira aktivnosti u ovoj oblasti. Zavodi za zapošljavanje od 2000. godine su 
organizovani na nivou vojvodstava i niže i svaki vojvodski zavod za zapošljavanje je 
nezavisan i odgovara za svoj rad maršalu vojvodstva. Smisao ovakve organizacije je 
uključivanje lokalnih samouprava i zajednica u proces upravljanja tržištem rada. 

Zakonom o unaprjeđenju tržišta rada je osnovan Fond za zapošljavanje, koji je 
glavni izvor finansiranja rada službi za zapošljavanje (SZZ) u Poljskoj. Fond se puni iz 
doprinosa za zapošljavanje koji iznosi 2,45% na BLD zaposlenih (ukupni doprinosi 38% na 
BLD) i iz njega se finansiraju aktivna i pasivna politika zapošljavanja u Poljskoj. Sredstva iz 
ovog fonda se dijele vojvodskim zavodima za zapošljavanje prema algoritmu (formuli), a 
vojvodski zavodi ih dalje dijele sreskim zavodima za zapošljavanje isto tako prema 
odgovorajućem algoritmu. Zakonom je obavezno da za materijalne i druge troškove rada 
SZZ može otići najviše 7% sredstava iz ovog Fonda, a ostalo iz sredstava budžeta 
vojvodstava. Ukupno je u svim zavodima za zapošljavanje u Poljskoj zaposleno oko 26.000 
ljudi i prosjek je 1 zaposleni na 80 nezaposlenih lica, odnosno 1 savjetodavac na 550 
nezaposlenih. Na evidencijama je prijavljeno oko 2 miliona nezaposlenih osoba, a procjena 
je da oko 1 milion osoba radi na crno a 2 miliona Poljaka radi u zemljama EU. Stopa 
registrovane nezaposlenosti je trenutno 12,6%, a anketna stopa je 9,8%. 

Drugi izvor sredstava je Evropski socijalni fond iz kojeg je za 2011. godinu 
predviđeno da Poljska kroz 10 prioriteta povuče sredstva u iznosu od 11,5 milijardi eura, a 
direktno za prioritet zapošljavanje i otvaranje novih radnih mjesta 3 milijarde eura. Prava 
kandidovanja za ova sredstva, pored SZZ imaju i privatne agencije za zapošljavanje, NVO i 
druge institucije. Mjere aktivne politike zapošljavanja (APZ-a) se najviše odnose na 
podsticaje na otvaranje novog zapošljavanja i obuke i prekvalifikacije u cilju stjecanja bolje 
pozicije na tržištu rada. Subvencije za samozapošljavanje i novo zapošljavanje su u iznosu 
do 6 prosječnih plata (max oko 20.000 zlota). Programi pokretanja vlastitog biznisa su u 
2010. godini imali 77.000 korisnika. Primjetno je da su u programe aktivnog tržišta rada 
uključeno jako mnogo nevladinih institucija (NVO, privatne agencije za zapošljavanje, 
agencije za razvoj preduzetništva, CARITAS itd.), a većinom u programe obuka i 
prekvalifikacija i programe socijalne uključenosti u tržište rada. Saradnja SZZ sa privatnim 
agencijama je slaba ili nikakva, jer je ograničena saradnja javnog i privatnog sektora. 
Pasivna politika tržišta rada se vodi u oblasti zdravstvene zaštite za nezaposlene (plaćaju 
zavodi) i novčane naknade (max. 6 mjeseci i iznos za prva tri mjeseca je oko 300 eura, a 
ostale mjesece se smanjuje). Ako je stopa nezaposlenosti u srezu u kojoj se nalazi 
nezaposleno lice iznad prosjeka za Poljsku, onda je dužina novčane naknade maksimalno 
12 mjeseci. 

U okviru posjete članovi delegacije iz BiH su imali priliku da vide metodologiju rada 
savjetodavaca sa nezaposlenim licem od prijave na biro rada do savjetodavnog rada sa 
pojedincima i u grupama. Također bili su upoznati sa radom udruženja poslodavaca i 
sindikata u Poljskoj, sa načinom kolektivnog pregovaranja, radom Ekonomsko-socijalnih 
vijeća na svim nivoima vlasti, kao i radom NVO „Demokratska unija žena“ i ostalih 
nevladinih institucija na tržištu rada.  

INFORMACIJE – ZANIMLJIVOSTI 

 
 
Pripremio: Boris Pupić, stručni saradnik za odnose sa javnošću, informisanje i izdavaštvo 
 

 

 

U svijetu bez posla 200 miliona ljudi 
 

U svijetu je trenutačno bez posla oko 200 miliona ljudi, što je 27 miliona više nego prije 
izbijanja ekonomske krize, podaci su istraživanja Međunarodne organizacije rada. U većini država 
zaposlenost je još ispod nivoa prije krize. Od razvijenih zemalja samo su Austrija i Njemačka 
uspjele da u 2011. godini povećaju broj zaposlenih u odnosu na period prije krize. 

Ono što najviše zabrinjava jeste da su najviše pogođeni mladi radnici, koji najteže dolaze do 
posla jer se nova radna mjesta otvaraju presporo. Izuzev Njemačke i Austrije, samo je još 
Švicarska uspjela da smanji stopu nezaposlenosti među mladima na nivo prije krize – izvještava 
Međunarodna organizacija rada. 
(Izvor: agencije, 23.1.2012.) 
 

 

 

Evropa godišnje gubi milion radnika 
 

Projekcije pokazuju da će se radna snaga smanjiti sa 325 na 
275 miliona, kaže se u izvještaju Svjetske banke 

 
Svjetska banka je u najnovijem izvještaju upozorila da će Evropa u narednih pet decenija 

godišnje gubiti oko milion radnika. 
Za rješenje problema manjka radne snage bit će potreban novi društveni konsenzus, 

saopćila je ta institucija u izvještaju u kojem je analizirala 45 zemalja Evrope. 
"Sa stanovništvom koje ubrzano stari i opadajućim natalitetom, a bez izmjena u politici 

zapošljavanja, imigracija i penzija, Evropa će izgubiti oko milion radnika svake godine u narednih 
pet decenija. Projekcije radne snage u Evropi pokazuju da će se radna snaga smanjiti sa 325 
miliona na 275 miliona", piše u izvještaju "Zlatni rast: kako vratiti sjaj evropskom privrednom 
modelu", objavljenom u Briselu. 

Ukazuje se i da uprkos tome Evropljani smanjuju radno vrijeme, kao i da Amerikanci danas 
rade mjesec dana više u poređenju s Holanđanima, Francuzima, Njemcima i Šveđanima te osjetno 
duže nego Grci, Španci, Mađari i Poljaci. 

"Muškarci u Poljskoj, Turskoj, Mađarskoj i Francuskoj odlaze u penziju više od osam godina 
ranije nego sredinom 60-ih", navela je SB. 

Ova međunarodna finansijska institucija je upozorila da to stvara ogroman pritisak na javne 
finansije, koje su ionako već opterećene troškovima servisiranja velikog javnog duga. 

"Evropa će morati raditi na više frontova i rješavati prijeteća pomanjkanja radne snage: da 
povećava konkurentnost radnih mesta, unapređuje mobilnost radne snage, popravlja način na koji 
se omogućuju rad i socijalna pomoć, kao i da preispita imigracionu politiku. Za ove promjene bit će 
potreban nov društveni konsenzus", zaključuje se u izvještaju SB-a. 
(Izvor: agencije, 26.1.2012.) 

Bosna i Hercegovina na 104. mjestu po ekonomskim 
slobodama 

 
Ocjena ekonomskih sloboda za Bosnu i Hercegovinu iznosi 57,3 prema čemu njena 

ekonomija zauzima 104. mjesto u Index-u 2012.  Njena ukupna ocjena je za 0,2 boda lošija u 
odnosu na prošlu godinu sa značajnim padom slobode poslovanja. Bosna i Hercegovina se nalazi 
na 38. mjestu od 43 zemlje u evropskoj regiji i njena ukupna ocjena je i dalje znatno ispod 
regionalnog prosjeka. 

Temelji ekonomskih sloboda u zemlji su slabi i neravnomjerno raspoređeni. Slaba zaštita 
imovinskih prava i raširena korupcija obeshrabruju poduzetničku aktivnost. Vladavina prava je slaba 
i lokalni sudovi podložni su značajnom političkom uplitanju i nedostatku resursa za efektivno 
procesuiranje složenih kaznenih djela. Nametljiva birokratija i skupe procedure registracije odraz su 
ranijeg centralističkog planiranja. Neefikasna i visoka javna potrošnja produžuje fiskalna 
opterećenja koja nameće vlada. 

Nakon nekoliko godina snažnog ekonomskog rasta, ekonomski učinak Bosne i Hercegovine 
se pogoršao, djelomično zbog globalnog ekonomskog zastoja kao i zbog općenito sporog tempa 
tranzicije ka regulatornoj efikasnosti i politikama otvorenog tržišta.  Poduzetnički ambijent je i dalje 
jedan od najobeshrabrujućih u regiji. 

 
Podaci  
 
Stanovništvo:     3,9 miliona 
BDP (paritet kupovne moći):   30,3 milijarde USD 

0,8% rast u 2010. godini 
3,1% petogodišnji komforni rast 
7.782 USD po glavni stanovnika 

Nezaposlenost:     43,1% 
Inflacija (indeks potrošačkih cijena):  2,1% 
Priliv stranih direktnih ulaganja:  63,4 miliona USD 
Javni dug:      39,7% BDP-a 

Deset ekonomskih sloboda 
 
 

Vladavina zakona: Registracija vlasništva je uglavnom nepouzdana i ostavlja mogućnost 
osporavanja prijenosa vlasništva. Ulažu se napori da se poboljšaju zakoni o vlasništvu nad 
nekretninama, ponište prethodni proturječni zakoni i izrade novi djelotvorni registri u dva entiteta.  
Sudski sistem ne pokriva adekvatno komercijalne aktivnosti.  Ugovori se gotovo ne mogu provoditi, 
a provedba zakona kojima se štite prava intelektualnog vlasništva je neodgovarajuća.  Korupcija je i 
dalje rasprostranjena. 
Imovinska prava – 20,0  143. mjesto 
Sloboda od korupcije 32,0    93. mjesto 
 

Ograničena vlada: Različiti entiteti u Bosni i Hercegovini imaju različite poreske politike.  
Stopa poreza na dohodak i stopa poreza na dobit iznosi 10%. Ostali porezi uključuju porez na 
dodanu vrijednost (PDV), porez na promet i porez na imovinu sa ukupnim poreskim opterećenjem 
koje iznosi 37% od ukupnog BDP-a. Državni rashodi iznose oko polovine ukupne domaće 
proizvodnje što rezultira hroničnim budžetskim deficitima i sve većim javnim dugom.  
Fiskalne slobode – 84,3   48. mjesto 
Državna potrošnja – 24,4  158. mjesto 
 

Regulatorna efikasnost: Prosječno vrijeme potrebno za pokretanje firme je za oko 15 dana 
manje u odnosu na prethodne godine. Međutim, uvjeti za izdavanje licence su postali mnogo teži i 
skuplji. Složena administrativna struktura radnih propisa potakla je postojanje dvojnog tržišta rada.  
Stopa nezaposlenosti, naročito među mladima, je jedna od najvećih u regiji. Inflacija je umjerena.  
Slobode poslovanja – 85,2  133. mjesto 
Sloboda rada – 60,4     94. mjesto 
Monetarna sloboda – 80,7    44. mjesto 
 

Otvorena tržišta: Ponderirana trgovinska tarifa iznosi 2%, ali su i dalje prisutne netarifne 
prepreke. Mnoštvo državnih i općinskih administracija čine netransparentni birokratski sistem zbog 
kojeg su ulaganja manje privlačna. Oko 80% bankarskog kapitala je u privatnom vlasništvu i oko 
90% banaka su u stranom vlasništvu. Međutim, trajno odsustvo provođenja ugovora i nesiguran 
regulatorni ambijent sprječavaju raspoloživost kredita.  
Sloboda trgovine – 86,0  39. mjesto 
Sloboda ulaganja – 70,0  36. mjesto 
Finansijske slobode – 60,0  39. mjesto 
 
 
Promjene u ocjenama 

 
VLADAVINA 
ZAKONA 

OGRANIČENA 
VLADA 

REGULATORNA 
EFIKASNOST 

OTVORENA 
TRŽIŠTA 

Imovinska prava 0 Fiskalne slobode 
+0,4 

Sloboda poslovanja -
5,2 

Sloboda trgovine 0 

Sloboda od korupcije 
+2,0 

Državna potrošnja 
+0,3 

Sloboda rada  +0,2 Sloboda ulaganja 0 

  Monetarna sloboda 
+0,1 

Finansijske slobode 
0 

STATISTIČKI PREGLED 

    

Rast nezaposlenosti na tržištu rada u 2011. godini 
    
 Na narednim stranicama možete naći detaljan statistički pregled kretanja na tržištu 
rada u 2011. godini prema registrovanoj zaposlenosti, nezaposlenosti, te anketi o radnoj 
snazi u 2011. godini. 

 

Pripremila: Zvjezdana Jelić, viši stručni saradnik za prikupljanje i obradu podataka i                                       
sistem programer u Odsjeku za domaće tržište rada 

 
 
 Registrovana zaposlenost 

 

KRETANJE REGISTROVANE ZAPOSLENOSTI 
 

Prema podacima Agencije za statistiku BiH, prosječan broj zaposlenih osoba u 
Bosni i Hercegovini u 2011. godini iznosio je 691.548 osoba, od čega je 280.934 ili 40,6% 
žena. U odnosu na prosjek 2010. godine, broj ukupno zaposlenih u pravnim licima povećan 
je za 1,5%.       

 

 
 

  TABELA 1. 

Broj zaposlenih u pravnim licima u 2011. godini u Bosni i Hercegovini / index 

 

       

  Ukupno zaposleni
1
 

Index u odnosu na 
prethodni mjesec 

Index u odnosu na isti 
mjesec prethodne godine 

I /2011 693.885 101,5 102,2 

II /2011 693.366 99,9 102,4 

III /2011 691.803 99,8 102,3 

IV /2011 691.511 100,0 101,5 

V /2011 691.759 100,0 101,5 

VI /2011 692.834 100,2 101,7 

VII /2011 693.282 100,1 101,7 

VIII /2011 690.054 99,5 101,4 

IX /2011 690.942 100,1 100,9 

X /2011 691.548 100,1 100,8 

XI /2011 689.671 99,7 100,5 

XII /2011 687.917 99,7 100,7 

                                                           
1
 Izvor: Agencija za statistiku BiH 

TABELA 2. 

Broj zaposlenih osoba po djelatnostima u Bosni i Hercegovini  

  period I-XII 2011. godine 

 
  I II III IV V VI VII VIII IX X XI XII 

  

UKUPNO 693.885 693.366 691.803 691.511 691.759 692.834 693.282 690.054 690.942 691.548 689.671 687.917 

A 17.271 17.089 17.187 17.211 17.266 17.306 17.462 17.506 17.289 17.160 16.943 16.752 

B 447 426 443 442 435 424 423 417 400 413 412 411 

C 19.290 19.304 19.352 19.460 19.485 19.518 19.581 19.463 19.352 19.331 19.243 19.066 

D 133.707 133.237 131.981 132.037 131.902 132.484 132.849 133.102 134.139 134.065 133.703 132.912 

E 23.382 23.285 23.274 23.320 23.300 23.358 23.343 23.293 23.315 23.328 23.357 23.212 

F 38.274 37.309 37.191 37.051 37.276 37.505 37.585 37.589 38.083 37.933 37.769 37.178 

G 130.424 130.566 130.287 130.497 130.938 130.529 130.440 129.765 128.163 127.716 127.346 127.399 

H 29.039 29.076 28.371 28.185 27.336 28.050 27.793 27.974 27.920 27.731 27.660 27.710 

I 49.960 49.909 49.943 50.123 50.111 49.862 49.658 49.672 49.593 49.239 49.061 49.005 

J  16.551 16.411 16.368 16.367 16.365 16.358 16.432 16.368 16.292 16.254 16.255 16.355 

K 27.730 27.827 27.919 28.152 28.199 28.183 28.137 28.069 28.655 28.770 28.783 28.663 

L 71.888 72.047 72.164 71.992 72.039 72.127 72.174 72.083 71.828 71.841 71.732 71.762 

M 59.641 60.107 60.230 60.396 60.258 60.050 59.617 57.034 59.563 61.473 60.725 60.823 

N 46.699 46.982 47.057 47.240 47.305 47.263 47.421 47.427 47.445 47.444 47.455 47.420 

O 26.156 26.196 26.288 26.273 26.294 26.662 26.798 26.784 26.126 25.840 25.960 26.003 

Registrovana nezaposlenost 
  

 

KRETANJE REGISTROVANE NEZAPOSLENOSTI 
 

Prosječan broj nezaposlenih osoba u 2011. godini iznosio je 529.661 i u odnosu na 
2010. godinu povećao se za 12.668 ili 2,5%.  
 

TABELA 3. 

Registrovana nezaposlenost - BiH/entiteti 

         u 2011. godini (stanje na kraju mjeseca) 

 

 

I   
2011. 

II 
2011. 

III 
2011. 

IV 
2011. 

V 
2011. 

VI 
2011. 

VII 
2011. 

VIII 
2011. 

IX 
2011. 

X 
2011. 

XI 
2011. 

XII 
2011. 

  

Bosna                     
i  

Hercegovina 

526.701 527.749 530.055 529.423 526.616 525.877 528.429 530.976 529.989 530.893 532.442 536.781 

Federacija 
BiH  367.180 366.481 367.255 366.658 365.322 365.029 367.113 369.644 367.512 367.975 368.922 371.090 

Republika 
Srpska 147.912 149.459 151.076 150.911 149.573 149.110 149.573 149.765 150.669 150.971 151.576 153.535 

Brčko distrikt 
BiH 11.609 11.809 11.724 11.854 11.721 11.738 11.743 11.567 11.808 11.947 11.944 12.156 

 

 

 

 

 

 

 

TABELA 4. 

Broj nezaposlenih osoba u 2011. godini u Bosni i Hercegovini / index 

(stanje na kraju mjeseca) 

        

 Broj nezaposlenih lica 
Index u odnosu na 
prethodni mjesec 

Index u odnosu na isti mjesec 
prethodne godine 

I /2011 526.701 100,9 102,0 

II /2011 527.749 100,2 101,6 

III /2011  530.055 100,4 102,1 

IV /2011 529.423 99,9 102,6 

V /2011 526.616 99,5 102,8 

VI /2011 525.877 99,9 102,8 

VII /2011 528.429 100,5 102,4 

VIII /2011 530.976 100,5 102,6 

IX /2011 529.989 99,8 102,5 

X /2011 530.893 100,2 102,6 

XI /2011 532.442 100,3 102,6 

XII /2011 536.781 100,8 102,8 

NEZAPOSLENOST ŽENA 
 

Od ukupnog broja osoba koja traže zaposlenje u 2011. godini bilo je 266.429 ili 
50,3% žena. Procentualno povećanje nezaposlenih žena u 2011. godini iznosilo je 2,7%, 
dok je za muškarce bilo nešto manje i iznosilo 2,2% u odnosu na 2010. godinu. 

 

 

TABELA 5. 

Prosječan broj nezaposlenih prema spolu u 2010. i 2011. godini u BiH 

          % učešća žena, muškaraca, index 

  

  Ukupno Žene Muškarci 

  

Ø 2011. 529.661 266.429 263.233 

% 100,0% 50,3% 49,7% 

  

Ø 2010. 516.993 259.411 257.582 

% 100,0% 50,2% 49,8% 

  

Index 2011./2010. 102,5% 102,7% 102,2% 

ZAPOSLEN 

GRAFIČKI PRIKAZ PREGLEDA REGISTROVANE NEZAPOSLENOSTI U BOSNI I 
HERCEGOVINI, ENTITETIMA I BRČKO DISTRIKTU BIH U 2011.GODINI 

KVALIFIKACIONA STRUKTURA REGISTROVANE NEZAPOSLENOSTI 

 

          U kvalifikacionoj strukturi nezaposlenih osoba u BiH najveći udio u ukupnoj 
nezaposlenosti u 2011. godini činile su osobe sa trećim stepenom obrazovanja KV radnici 
35,2%, zatim NKV radnici 30,6%, te radnici sa SSS 24,6%. 
T ŽENA 

TABELA 6. 

Kvalifikaciona struktura registrovane nezaposlenosti u 2011. godini u BiH, 

          % učešća u ukupnoj nezaposlenosti 

  

SA STANJEM 
NA DAN  

  
                    Stepen stručnog obrazovanja     

Ukupno: VSS VŠS SSS NSS VKV KV PKV NKV 

  

31.1.2011. Svega 526.701 22.341 7.292 128.549 2.025 4.144 187.092 14.104 161.154 

 
Žene 262.996 14.295 4.499 78.168 1.354 524 75.055 5.859 83.242 

28.02.2011. Svega 527.749 22.285 7.275 128.895 2.025 4.125 187.615 14.103 161.426 

 
Žene 263.477 14.241 4.502 78.296 1.353 520 75.333 5.879 83.353 

31.03.2011. Svega 530.055 22.668 7.282 129.681 2.003 4.117 188.360 11.665 164.279 

 
Žene 265.048 14.475 4.507 78.744 1.342 514 75.805 4.550 85.111 

30.04.2011. Svega 529.423 23.189 7.341 129.672 2.004 4.112 187.707 11.640 163.758 

 
Žene 265.554 14.818 4.558 78.948 1.337 519 75.722 4.562 85.090 

31.05.2011. Svega 526.616 23.412 7.283 128.828 1.992 4.099 186.339 11.606 163.057 

 
Žene 264.791 14.988 4.523 78.575 1.330 519 75.431 4.537 84.888 

30.06.2011. Svega 525.877 23.651 7.244 129.488 1.986 4.053 185.694 11.524 162.237 

 
Žene 264.689 15.137 4.488 78.922 1.324 509 75.226 4.507 84.576 

31.07.2011. Svega 528.429 25.497 7.431 130.273 1.976 4.023 185.962 11.490 161.777 

 
Žene 266.565 16.430 4.600 79.330 1.317 502 75.450 4.480 84.456 

31.08.2011. Svega 530.976 27.495 7.802 130.686 1.971 4.013 186.133 11.463 161.413 

 
Žene 268.572 17.831 4.869 79.592 1.316 513 75.617 4.484 84.351 

30.09.2011. Svega 529.989 26.405 7.465 131.894 1.938 3.968 185.771 11.427 161.121 

 
Žene 267.797 16.995 4.636 80.131 1.303 504 75.506 4.478 84.245 

31.10.2011. Svega 530.893 27.523 7.435 132.451 1.921 3.944 185.500 11.380 160.739 

 
Žene 268.433 17.694 4.623 80.231 1.288 507 75.529 4.465 84.096 

30.11.2011. Svega 532.442 28.553 7.465 132.695 1.909 3.915 185.696 11.351 160.858 

 
Žene 268.990 18.375 4.641 80.200 1.281 500 75.461 4.440 84.092 

31.12.2011. Svega 536.781 29.591 7.508 133.454 1.913 3.936 187.199 11.395 161.785 

 
Žene 270.232 19.053 4.673 80.393 1.279 510 75.626 4.441 84.257 

  

Ø 2011 Svega 529.661 25.218 7.402 130.547 1.972 4.037 186.589 11.929 161.967 

   Žene 266.429 16.194 4.593 79.294 1.319 512 75.480 4.723 84.313 

  

Ø 2011                                   Svega % 100,0% 4,8% 1,4% 24,6% 0,4% 0,8% 35,2% 2,3% 30,6% 

%  Žene % 50,3% 64,2% 62,1% 60,7% 66,9% 12,7% 40,5% 39,6% 52,1% 

          Procentualno učešće žena, u kvalifikacionoj strukturu nezaposlenih lica, sa VSS, 
VŠS, SSS, NSS i NKV veće je od procentualnog učešća muškaraca, dok je VKV, KV i PKV 
žena procentualno manje nego muškaraca. 

 

TABELA 7. 

Kvalifikaciona struktura registrovane nezaposlenosti prema spolu u 2011. godini u BiH 

          % učešća žene, muškaraca 

  

Ø 2011 
                    Stepen stručnog obrazovanja     

Ukupno: VSS VŠS SSS NSS VKV KV PKV NKV 

  

ukupno 529.661 25.218 7.402 130.547 1.972 4.037 186.589 11.929 161.967 

  

žene 266.429 16.194 4.593 79.294 1.319 512 75.480 4.723 84.313 

% 50,30% 64,22% 62,05% 60,74% 66,87% 12,68% 40,45% 39,60% 52,06% 

 
muškarci 263.233 9.023 2.809 51.253 653 3.526 111.109 7.206 77.654 

% 49,70% 35,78% 37,95% 39,26% 33,13% 87,32% 59,55% 60,40% 47,94% 

ZAPOŠLJAVANJE SA EVIDENCIJE 
 

U 2011. godini, sa evidencija Federalnog zavoda za zapošljavanje, Zavoda za 
zapošljavanje Republike Srpske i Zavoda za zapošljavanje Brčko distrikta BiH ukupno je 
zaposleno 78.843 nezaposlena osoba. Broj zaposlenih u odnosu na 2010. godinu bio je 
veći za 5.215 ili 7,1%. 
 

TABELA 8. 

Zaposleni sa evidencija zavoda i službi zapošljavanja - BiH/entiteti 

         u 2011. godini 

 

 

I   
2011. 

II 
2011. 

III 
2011. 

IV 
2011. 

V 
2011. 

VI 
2011. 

VII 
2011. 

VIII 
2011. 

IX 
2011. 

X 
2011. 

XI 
2011. 

XII 
2011. 

  

Bosna                     
i  Hercegovina 

4.813 5.422 5.702 6.466 7.142 8.060 6.962 5.506 10.799 7.104 5.792 5.075 

Federacija BiH  3.344 3.871 3.768 4.402 4.306 5.690 4.689 3.678 8.078 4.704 3.653 3.179 

Republika 
Srpska 

1.429 1.489 1.841 1.983 2.771 2.300 2.177 1.739 2.598 2.310 2.045 1.824 

Brčko distrikt 
BiH 

40 62 93 81 65 70 96 89 123 90 94 72 

TABELA 9. 

Zaposleni sa evidencija zavoda i službi  zapošljavanje - BiH/entiteti 

         2004. - 2011.  

 

 2004. 2005. 2006. 2007. 2008. 2009. 2010. 2011. 

              

Bosna i                            
Hercegovina 

42.499 47.890 61.141 90.257 90.995 67.903 73.628 78.843 

MATERIJALNA I SOCIJALNA SIGURNOST 
 

U decembru 2011. godine novčanu naknadu koristilo je 10.634 osoba ili 1,98% od 
ukupnog broja registrovanih nezaposlenih osoba. Ovaj broj se u odnosu na isti period 
2010. godine, kada je novčanu naknadu koristilo 7.686 osoba, povećao za 2.948 osoba ili 
38,4%. 

 
TABELA 10. 

        Materijalna i socijalna sigurnost nezaposlenih u Bosni i Hercegovini 

Korisnici novčane naknade,indeksi 

 

                          Korisnici novčane naknade 
Indeks                          

XII 2011/III 2011 Aplikacija - obilježja III 2011 VI 2011 IX 2011 XII 2011 

            

Bosna i 
Hercegovina: 

11.097 10.476 11.578 10.634 95,8 

            

Federacija BiH 8.195 7.775 8.819 8.093 98,8 

Republika Srpska 2.601 2.415 2.478 2.313 88,9 

Brčko distrikt BiH 301 286 281 228 75,7 

Pravo na zdravstvenu zaštitu u decembru 2011. godine ostvarilo je 380.249 osoba 
što je 70,8% od ukupno registrovane nezaposlenosti u BiH. Broj korisnika zdravstvene 
zaštite u odnosu na isti period prethodne godine povećao se za 28.615 ili 8,1%.  
 
 

TABELA 11. 

        Materijalna i socijalna sigurnost nezaposlenih u Bosni i Hercegovini 

Korisnici zdravstvenog osiguranja,indeksi 

 

 Korisnici zdravstvenog osiguranja Indeks            
XII 2011/III 2011 Aplikacija - obilježja III 2011 VI 2011 IX 2011 XII 2011 

            

Bosna i 
Hercegovina: 

362.902 363.802 370.434 380.249 104,8 

            

Federacija BiH 216.523 216.540 220.856 226.206 104,5 

Republika Srpska 139.621 140.401 142.555 146.708 105,1 

Brčko distrikt BiH 6.758 6.861 7.023 7.335 108,5 

Anketa o radnoj snazi 
MATERIJALNA  
I SOCIJALNA SIGURNOST 
RADNA SNAGA PO AKTIVNOSTI 
 

Prema rezultatima Ankete o radnoj snazi za 2011. godinu2, u BiH radnu snagu 
(ekonomski aktivno stanovništvo) je činilo 1.126.983 osoba, dok je broj neaktivnih iznosio 
1.433.852 osoba. U okviru radne snage je bilo 816.036 zaposlenih i 310.947 nezaposlenih 
osoba.  

Broj aktivnih i neaktivnih osoba koji čine radno sposobno stanovništvo se smanjio u 
odnosu na 2010. godinu. Radna snaga – aktivno stanovništvo smanjila se za 2,7%. Broj 
zaposlenih osoba manji je za 3,2%, dok se broj nezaposlenih osoba smanjio za 1,3% u 
odnosu na 2010. godinu. 
 

 
 
RADNA SNAGA PO AKNOST PO A 
STOPA ZAPOSLENOSTI I NEZAPOSLENOSTI 

 

Stopa zaposlenosti manja je u odnosu na 2010. godinu za 0,6% i u 2011. godini je 
31,9%. 

 

 

                                                           
2 Izvor: Agencija za statistiku BiH, Anketa o radnoj snazi 

Stopa nezaposlenosti veća je u odnosu na 2010. godinu za 0,4% i u 2011. godini je 
27,6%.  

 
 

Prema ovoj Anketi, polna struktura nezaposlenih je: 58,3% muškaraca i 41,7% žena.  
 

 
 

Obrazovna struktura nezaposlenosti pokazuje da najveći udio 69,8% čine osobe sa 
završenom srednjom školom, 21,9% su osobe sa osnovnim obrazovanjem i niže, dok je 
8,3% završilo višu školu, fakultet, akademiju, magisterij ili doktorat.        

Izvori podataka i metodološka pojašnjenja 
 
 Izvori podataka koji se koriste u izradi Biltena su: Agencija za statistiku BiH, Federalni zavod 
za statistiku, Republički zavod za statistiku Republike Srpske, Federalni zavod za zapošljavanje, 
Zavod za zapošljavanje Republike Srpske i Zavod za zapošljavanje Brčko distrikta BiH. 
 
Objašnjenje znakova i pojmova 
 

 Nezaposlene osobe su osobe bez zaposlenja koja su sposobna za rad, starosne dobi od 15 
do 65 godina i koja su evidentirana u biroima zavoda i službi zapošljavanja u Bosni i 
Hercegovini. 

 Osobe koja prvi put traže zaposlenje su evidentirane osobe u biroima zavoda i službi 
zapošljavanja u Bosni i Hercegovini koja ranije nisu bila u radnom odnosu. 

 Nezaposlene osobe zbog prestanka rada organizacija i poslodavaca su evidentirane osobe 
u biroima zavoda i službi zapošljavanja u Bosni i Hercegovini, a ostala su bez posla zbog 
prestanka rada organizacija i poslodavaca. 

 Korisnici novčane naknade su nezaposlene osobe evidentirana u općinskim biroima zavoda i 
službi zapošljavanja u Bosni i Hercegovini koja su prema odredbama Zakona ostvarila ovo 
pravo. 

 Novoprijavljene osobe koja prvi put traže zaposlenje su osobe koja se općinskim biroima 
zavoda i službi zapošljavanja u Bosni i Hercegovini prijavljuju prvi put radi zaposlenja. 

 Zaposleni sa evidencija službi za zapošljavanje su osobe koje su se zaposlile u zemlji i 
inostranstvu tokom izvještajnog mjeseca, a bila su evidentirana u zavodima i službama 
zapošljavanja kao nezaposlene osobe. 

 Potrebe za radnicima predstavljaju broj traženih radnika i pripravnika za nepopunjena i 
novootvorena radna mjesta koje organizacije i poslodavci prijavljuju u biroima zavoda i službi 
zapošljavanja u Bosni i Hercegovini. 

 Realizirane prijave o potrebama za radnicima predstavljaju broj zaposlenih radnika i 
pripravnika prema izvještaju o zasnivanju radnog odnosa, koje poslodavci dostavljaju u biroima 
nekog od zavoda i službi zapošljavanja u Bosni i Hercegovini.  

 
Skraćenice 

NKV nekvalifikovani radnik   NSS niža stručna sprema 
 PKV polukvalifikovani radnik  SSS srednja stručna sprema 
 KV kvalifikovani radnik   VŠS viša školska sprema 
 VKV visoko kvalifikovani radnik  VSS visoka stručna sprema 
 
 Znakovi 
 -   nema pojave      ...   ne raspolaže se podacima 
 * ispravljen podatak     ( ) procijenjen podatak      

  prosjek                  1) oznaka za napomenu 

 
Područja djelatnosti prema KD: 
 
A Poljoprivreda, lov i šumarstvo 

B Ribarstvo 

C Rudarstvo i vađenje 

D Prerađivačka industrija 

E Snabdijevanje električnom energijom, plinom i vodom 

F Građevinarstvo 

G 
Trgovina na veliko i malo; popravak motornih vozila i motocikla te predmeta za ličnu 
upotrebu i domaćinstvo 

H Hoteli i restorani 
I Prijevoz, skladištenje i veze 
J  Finansijsko posredovanje  
K Poslovanje nekretninama, iznajmljivanje i poslovne usluge 

L Javna uprava i odbrana;obavezno socijalno osiguranje  

M Obrazovanje 
N Zdravstvena zaštita i socijalna pomoć 
O Ostale javne, društvene, socijalne i lične uslužne djelatnosti 

 


